
Jesus Christus, God die Here aan ons geopenbaar

1. Die Messias Profeties belowe en ook bevestig

Daar is meer as 360 profesieë reeds geïdentifiseer wat volmaak deur Jesus Christus volbring is. Kom ons kyk na ‘n paar:
Die Messias gaan kom as mens:
1983 vertaling: Genesis 3:15: “Ek stel vyandskap tussen jou en die vrou, tussen jou nageslag en haar nageslag. Haar nageslag sal jou kop vermorsel en jy sal hom in die hakskeen byt.”
New King James Version: “And I will put enmity between you and the woman, and between your seed and her Seed; He shall bruise your head, and you shall bruise His heel.”

Daniël 7:13-14: “13My nagtelike visioen het voortgeduur: daar het in die wolke iemand aangekom, iemand soos ‘n menslike wese. Hy het na Hom toe gegaan wat ewig lewe en is voor Hom gebring. 14Aan die menslike wese is die heerskappy en eer en koningskap gegee sodat al die volke, nasies en taalgroepe hom sou dien. Sy heerskappy is ‘n ewige heerskappy, dit sal nie tot niet gaan nie; sy koningskap sal nie ophou nie.”
Jesaja 9:5-6: “5Vir ons is ‘n Seun gebore, aan ons is ‘n Seun gegee, Hy sal heers, en Hy sal genoem word: Wonderbare Raadsman, Magtige God, Ewige Vader, Vredevors. 6Sy heerskappy sal uitbrei, en Hy sal vir altyd vrede en voorspoed bring. Hy sal op die troon van Dawid sit en oor sy koninkryk regeer. Hy sal die koninkryk vestig en in stand hou deur reg en geregtigheid, van nou af en vir altyd. Daarvoor sal die onverdeelde trou van die Here die Almagtige sorg.”
Deuteronomium 18:18-19. “18Ek sal ‘n profeet vir hulle na vore laat kom, een van hulle volksgenote. Hy sal soos jy (Moses) wees. Ek sal My woorde in sy mond gee, en hy sal vir sy volksgenote alles sê wat Ek hom beveel. 19Ek sal self rekenskap eis van elkeen wat nie gehoorsaam is aan my woorde wat die profeet in my Naam sê nie.”  (ongeveer 1220 voor Christus geskryf)

Jesus is veroordeel en gekruisig as die volmaakte Lam wat instaan vir ons sondes

Jesaja skryf ongeveer 750 jaar voor Christus: Jesaja 53:5: “Maar Hy is ter wille van ons oortredinge deurboor, ter wille van ons ongeregtighede is Hy verbrysel; die straf wat vir ons die vrede aanbring, was op Hom, en deur Sy wonde het daar vir ons genesing gekom.” (53 vertaling)

Detail ingesluit selfs wat met die omkoopgeld sou gebeur

Ongeveer 450 jaar voor Christus skryf Sagaria 11:12-13: “12Ek het vir hulle gesê: ‘As julle wil, gee my my loon; as julle nie wil nie, laat staan dit. Hulle het toe my loon afgeweeg, dertig stukke silwer. 13Die Here het vir my gesê: Gooi dit vir die pottebakker! En dit was nogal die kosbare loon wat hulle gemeen het ek werd is! Maar ek het die dertig stukke gevat en dit in die huis van die Here vir die pottebakker gegooi.”
Jesus is deur Judas Iskariot verraai vir dertig stukke silwer. Kyk hoe is hierdie profesie vervul ongeveer 450 jaar later: Matteus 26:14-16: “14Toe het een van die twaalf dissipels, die een wat Judas Iskariot genoem is, na die priesterhoofde toe gegaan 15en gesê: ‘Wat sal julle my gee as ek sorg dat Jesus in julle hande kom?’ Hulle het kom toe dertig silwermuntstukke betaal. 16Van toe af was hy op die uitkyk na ‘n geskikte geleentheid om Jesus te verraai.”
Nie net is die dertig silwermuntstukke akkuraat voorspel deur Sagaria nie, maar selfs ook die feit dat die muntstukke in die Tempel gegooi is, en dat die geld later by die pottebakker op geëindig het! Matteus 27:3-7: “3Toe Judas, die verraaier, sien dat Jesus tot die dood veroordeel is, het hy spyt gekry. Hy het die dertig silwermuntstukke teruggebring na die  priesterhoofde en familiehoofde toe 4en vir hulle gesê: ‘Ek het gesondig. Ek het ‘n onskuldige man verraai.’ Maar hulle antwoord: ‘Wat het ons daarmee te doen? Dit is jou saak.’ 5Judas het toe die geld in die tempel in gegooi, weggeloop en homself gaan ophang. 6Die priesterhoofde het die geld opgetel en gesê: ‘Dit is nie geoorloof om dit in die tempelfonds te stort nie, want dit is bloedgeld.’ 7Hulle besluit toe om daarmee die grond van die pottebakker te koop as ‘n begraafplaas vir vreemdelinge.”
2. Net een God wat vir ons versoening met Homself kon bewerkstellig

Verbonde is reeds van vroeë tye al tussen mense gesluit. Die Here het gekom en die grootste verbond kom Identiteit gee:

Levitikus 2:1-16: “1Wanneer iemand vir die Here ‘n graanoffer wil aanbied, kan hy meel aanbied. Hy gooi daar olie oor en sit wierook bo-op (BROOD)….”
Die woord Bethlehem beteken “Plek van brood”

Miga 5:1-2: “1Maar jy, Betlehem-Efrata, jy is klein onder die families in Juda, maar uit jou sal daar iemand kom wat aan My behoort en hy sal in Israel regeer. Sy begin lê ver terug, in die gryse verlede! 2Hy sal sy mense ‘n kort rukkie prysgee, so lank as wat dit ‘n vrou neem om ‘n kind in die wêreld te bring. Dan sal die uit sy familie wat die ramp oorleef het, terugkom na die Israeliete toe.”
Lukas 22:14-20: “14Toe dit tyd was, het Jesus aan tafel gegaan en die apostels saam met Hom. 15Hy sê toe vir hulle: ‘Ek het baie daarna uitgesien om hierdie paasmaaltyd saam met julle te eet voordat Ek ly. 16Ek sê vir julle: Ek sal dit nie weer eet voordat dit in die koninkryk van God sy volle betekenis gekry het nie.’ 17Daarna neem Hy ‘n beker, spreek die dankgebed uit en sê: ‘Neem dit en gee dit vir mekaar aan. 18Ek sê vir julle: Ek sal van nou af nie weer wyn drink voordat die koninkryk van God gekom het nie.’ 19Toe neem Hy brood, spreek die dankgebed uit, breek dit en gee dit vir hulle met die woorde: ‘Dit is My liggaam wat vir julle gegee word. Gebruik dit tot My gedagtenis.’ 20Met die beker na die maaltyd het Hy net so gemaak en gesê: ‘Hierdie beker is die nuwe verbond, beseël deur My bloed, wat vir julle vergiet word.’”
Die Here was reeds by die mens betrokke voordat ons van weet, van die begin af:

Genesis 14:18-20: “18Melgisedek, koning van Salem en priester van God die Allerhoogste, het vir Abram kos en wyn gebring 19en hom geseën: ‘Mag Abram geseën word deur God die Allerhoogste, Skepper van hemel en aarde. 20Geloof sy God die Allerhoogste! Hy het jou vyand in jou mag oorgegee.’ Toe het Abram vir Melgisedek ‘n tiende van alles gegee.”

Wie was Melgisedek?

Hebreërs 7:1-3: “1Melgisedek was koning van Salem en priester van God die Allerhoogste. Dit is Melgisedek wat vir Abraham tegemoet gegaan en hom geseën het toe Abraham op pad terug was nadat hy die konings verslaan het, 2en dit is ook aan hom dat Abraham ‘n tiende van die oorlogsbuit gegee het. In die eerste plek, sy naam Melgisedek beteken: koning van vrede. 3Niks bekend omtrent sy vader en moeder of sy afstamming  of die begin en die einde van sy lewe nie. Hy is soos die Seun van God en hy bly priester vir altyd.”
Daar word van Jesus gesê in Hebreërs 7:17: ”Jy is priester vir ewig volgens die priesterorde van Melgisedek”. Met ander woorde, Jesus is die God van regverdigheid van altyd af. Die hoëpriester het eenmaal per jaar in die allerheiligste van die Tempel  ingegaan om versoening te bewerkstellig tussen God en die mens. Die Messias is die enigste Goddelike Hoëpriester wat dit kon verewig. Jesus het kom wys dat Hy die Messias is.

Daar is geen ander god wat dit vir ons kon doen nie: die ewige lewe gee in Sy teenwoordigheid

Jesus se woorde aan Tomas in Johannes 14:6: “Jesus het vir hom gesê: ‘Ek is die weg en waarheid en die lewe. Niemand kom na die Vader toe behalwe deur My nie.’”
1 Johannes 5:20: “En ons weet dat die Seun van God gekom het en ons verstand gegee het om die ware God te ken; en ons is in die Ware God, in Sy Seun, Jesus Christus.  Hy is die ware God en die ewige lewe.”

Wie is die Engel van die Here in die Ou Testament?

Jesaja 63:9 (53 vertaling): “In al hulle benoudheid was Hy benoud, en die Engel van sy aangesig het hulle verlos; deur sy liefde en deur sy medelyde het Hý hulle verlos; en Hy het hulle opgehef en hulle gedra, al die dae van die ou tyd.”
Maleagi 3:1-2 (53 vertaling): “1Kyk, Ek stuur my boodskapper wat die weg voor My uit sal baan; dan sal skielik na sy tempel kom die Here na wie julle soek, naamlik die Engel van die verbond, na wie julle ‘n begeerte het. Kyk, Hy kom, sê die Here van die leërskare. 2Maar wie kan die dag van sy koms verdra? En wie kan standhou as Hy verskyn? Want Hy sal wees soos die vuur van die smelter en soos die loog van die wassers.” Hierdie is geskryf meer as 500 jaar voor Christus.
Hebreers 7:21-22: “21maar Jesus met 'n eed deur God, wat vir Hom gesê het: ‘Die Here het dit met 'n eed bevestig en Hy sal dit nie herroep nie: ‘Jy is priester vir ewig.’ ‘22So het Jesus ook van 'n beter verbond borg geword.’”
Paulus verduidelik in Kolossense 1:15-16: “15Die Seun is die Beeld van God, van God wat nie self gesien kan word nie. Die Seun is die Eerste, verhewe bo die hele skepping. 16God het deur Hom alles geskep wat in die hemel en op aarde is: alles wat gesien kan word en alles wat nie gesien kan word nie, konings, heersers, maghebbers, gesagvoerders. Alles is deur Hom en vir Hom geskep.”
Wanneer dit alles duidelik, volgens die Geskrifte, gebeur sal die Gees van die Here uitgestort word:

Ongeveer 760 jaar voor Christus profeteer Amos dat die Enigste Seun sal sterf en dat daar duistenis sal wees wanneer Hy sterf. Amos 8:9-10: “9Daardie dag sê die Here my God, laat Ek die son helder oordag ondergaan, maak Ek dit donker op aarde terwyl dit nog ligdag is; 10Ek verander julle feeste in treurgeleenthede, julle liedere in klaagsange; Ek trek  vir julle rouklere aan en skeer al julle koppe kaal.; Ek laat dit word soos wanneer ‘n mens oor ‘n enigste kind treur, julle uiteinde sal vir julle ‘n bitter dag wees.”
Markus 15:33-34: “33Teen twaalfuur die middag het daar duisternis oor die hele land gekom en dit het tot drie-uur geduur. 34Om dire-uur het Jesus hard uitgeroep: ‘Eloï, Eloï, lemá sabagtani?’ Dit beteken: My God, my God, waarom het U my verlaat?” Ons kan selfs vandag nog lees hoe sekulêre skrywers spekuleer oor wat hierdie duisternis veroorsaak het. ‘n Goeie voorbeeld hiervan is Thallus.
Joël 2:28-29: “28Wanneer dit alles gebeur het, sal Ek my Gees laat kom op al die mense, julle seuns en julle dogters sal as profete optree, julle ou mense sal drome droom, julle jong mans sal visioene sien. 29In daardie tyd sal Ek my Gees laat kom selfs op dié wat nie in aansien is nie.”
Outentieke ooggetuienisse wat die Evangelies vir ons nagelaat het

Petrus self getuig in 2 Petrus 1:16-21: “16Toe ons aan julle die krag van ons Here Jesus Christus en Sy wederkoms bekend gemaak het, het ons ons nie op versinsels of legendes verlaat nie. Nee, met ons eie oë het ons Hom in al sy majesteit gesien. 17Hy het van God die Vader eer en heerlikheid ontvang toe die Allerhoogste Majesteit gesê het: ‘Dit is my geliefde Seun oor wie Ek My verheug.’ 18Die stem uit die hemel het ons self gehoor toe ons saam met Hom op die heilige berg was. 19En dit het vir ons die boodskap van die profete nog meer bevestig. Hierdie boodskap is soos ‘n lamp wat in ‘n donker plek skyn. Julle sal goed doen as julle in sy lig bly totdat die dag aanbreek en die môrester opkom in julle harte. 20Dit veral moet julle weet: geen profesie in die Skrif kan op grond van eie insig reg uitgelê word nie, 21want geen profesie is ooit deur die wil van ‘n mens voortgebring nie. Nee, deur die Heilige Gees meegevoer, het mense die woord wat van God kom, verkondig.”
Hierdie Waarheid maak ons vry

1 Johannes 5:11-15: “11En die getuienis behels dít: God het ons die ewige lewe gegee, en dié lewe is deur sy Seun. 12Wie die Seun het, het die lewe; wie nie die Seun van God het nie, het ook nie die lewe nie. 13Hierdie brief skrywe ek vir julle, sodat julle kan weet dat julle die ewige lewe het, julle wat in die Seun van God glo. 14En nou kan ons met vrymoedigheid na God gaan, omdat Hy ons gebede verhoor as ons enigiets volgens sy wil vra. 15En aangesien ons weet dat Hy ons gebede verhoor as ons iets só vra, weet ons ook dat ons kry wat ons van Hom vra.”
Johannes 8:31-32: “31Toe sê Jesus vir die Jode wat in Hom glo: ‘As julle aan My woorde getrou bly, is julle waarlik My dissipels; 32en julle sal die waarheid ken, en die waarheid sal julle vry maak.’”
Jesus se wonderlike woorde in Johannes 16:23-24: “23Daardie dag sal julle nie meer vrae aan My stel nie. Dít verseker Ek julle: Wat julle die Vader ook al in my Naam sal bid, sal Hy vir julle gee. 24Tot nou toe het julle nog nie in my Naam gebid nie. Bid, en julle sal ontvang, sodat julle blydskap volkome kan wees.” 

